
25Mánadagur 19. mars 2012 ·  Nr. 34 SosialurinHugskot og viðmerkingar – send sms til 225000

Áki Bertholdsen

Hesi síðstu 10 árini hava 
vit mist eina milliard um 
árið í avreiðingarvirði.

Tað staðfesti Høgni 
Hoydal, formaður í 
Tjóðveldi í formans­
frágreiðing síni á floks­
tinginum í Vesturhøll í 
Fámjin um vikuskiftið.

- Síðani 2002 hava vit 
fiskað eini 70.000 tons 
minni av toski, hýsu og 
upsa. Hetta svarar til eitt 
avreiðingarvirði á upp í 
moti einari millard, sum 
vit hava mist.

- Sostatt er tað greitt, at 
eydnast tað okkum at fáa 
munandi meira burturúr 
tilfeingi og virðisøking, er 
ongin trupulleiki at figgja 
eitt sjálvstøðugt vælferðar­
samfelag.

- Harafturat er greitt, at 
gongdin við keypi og sølu 
av fiskirættindum hevur 
elvt til eina gongd, har eitt 
ovurstórt tilfeingisgjald 
longu er goldið í føroysku 
fiskvinnuni.

Hann nevndi eisini teir 
vandar, hann sá við eini 
skipan um rullandi fisk­
loyvi, sum er eitt mál, ið 
samgongan hevur arbeitt 
við.

Avleiðingin er, at brúks­
rætturin verður nógv sterk­
ari, næstan sum ognarrætt­
ur og hann verður latin fyri 
einki.

Samstundis fer prísurin 
á veiðirættindum upp og 
kunnu seljast saman við 
skipinum fyri milliardir.

Og tað vera tey, sum fara 
úr vinnuni, sium fáa ágóðan, 
men Føroya fólk, sum eigur 
tilfeingi, fær onki burtur úr.

Vandin
Høgni Hoydal sær eisini ein 
vanda í, at fiskivinnan verð­

ur sera skuldarbundin og at 
tað bara verða útlendingar, 
sum kunnu bjóða uppá tey 
stóru skipini

- Vandi er fyri, at útlend­
ingar fáa ræði á føroysku 
fiskivinnuni og at teir 
kunnu taka vinningin úr 
vinnuni.

Sum gongdin er nú, 
sær hann ta ræðumynd 
fyri sær, at tað verða ein­
ar tvær, tríggjar stórar, út­
lendskar fyritøkur, sum fáa 
ræðisrættin yvir meginpart­
inum av okkara tilfeingi.

Høgni Hoydal sigur, at 
sostatt má ein skipan gerast, 
ið forðar fyri spekulasjón 
í fiskivinni og sum ger tað 

møguligt hjá fyritøkum og 
fiskimonnum í Føroyum at 
sleppa framat og reka vinnu 
í Føroyum eftir skipaður 
leisti.

Í hesum sambandi hevur 
Tjóðveldi lagt uppskot fram 
um at steðga útlendskum 
kapitali, sum er í ferð við at 
keypa alt upp, sum formað­
urin tekur til.

Samstundis eiga vit at 
tryggja, at bann verður sett 
fyri at selja fiskiloyvi, ímeð­
an vit fáa semju um eina 
varðandi og trygga skipan 
fyri fiskivinnuna í Føroyum.

- Hetta er størsta vanda­
mál í føroyskum politikki í 
dag, segði hann.

- Tað følist sum um, at Før­
oyar verða stýrdar eftir eini 
kovboybók, har skotið verð­
ur  fyrst og spurt verður aft­
an á.

Tað er skoðsmálið, sam­
gongan fær frá Høgna Hoy­
dal, formanni í Tjóðveldi, 
á flokstinginum um viku­
skiftið.

- Landið verður mynd­
að av eini stjórn, ið fremur 
knappligar og fólkaræðis­

liga óviðgjørdar grundvall­
arbroytingar í samfelagnum 

- Í knøpp átta ár, hevur 
landsins stjórn verið mynd­
að av politiskari stillstøðu 
og naggatódn, har ongar av­
gerðir hava verið tiknar. 

- Búskapurin hevur ver­
ið sleptur uppá fjall og 
eftir stokkutan hita við 
ovurnýtslu og tilvildarlig­
um marglæti, er stórt hall 
vundið uppá landskassa­

roknskapin. Og stútt hevur 
verið roynt at niðursjóða 
allar neyðugar nýskipanir 
og frambrot. 

- Í tjóðskaparmálum 
hava nú Fólkaflokkurin, 
Miðflokkurin og Sjálvstýris­
flokkurin tikið undir við at 
taka stór lop aftur í tíðina 
og binda okkum fastari at 
donskum pengum.

- Nú skjóta teir seg undir, 
at hækkingin í gjaldinum 

fyri at selja okkara sjálvræði 
og sjálvsvirðing, gjørdist 
ikki so stór, sum sambands­
flokkurin ætlaði. 

- Men til tað er at siga, at 
talan var um tilvild. Og at 
tað er ongin munur á um 
tú leypir í havið og druknar 
á átta favna dýpi ella á 150 
favna dýpi, sigur Høgni Hoy­
dal.

Hvørki kynsligur samleiki, 
fíggjarligur førleiki ella mangl­
aður trivnaður skal tvinga 
nakran at flyta av landinum 

Kynsligur samleiki hevur fingið 
2000 føroyingar  at føla seg 
noyddar at rýma av landinum

Tey halda lítið um, at ein 
politiskur flokkur leggur sín 
politikk til rættis eftir, hvat 
hann heldur at veljaranum 
dámar, í berari ræðslu fyri at 
missa nakrar atkvøður

Yvirlýsing 
um samkynd 
og hjúnalag
Hetta stendur í yvirlýsingini, 
sum Tjóðveldi samtykti 
í Fámjin leygardagin:

Øllum føroyingum skulu verða tryggjað somu rættindi 
uttan mun til átrúnað, húðarlit, politiska áskoðan og 
kynsliga orientering. Tá ið stevnumið floksins skulu 
endurskoðast, skal greið støða takast til spurningin 
um dagføring av hjúnabandslógini

Missa eina 
milliard um árið
TILFEINGI Fáa vit meiri burtur úyr okkara tilfeingi, er ongin 
trupulleiki at fíggja eitt sjálvstøðugt vælferðarsamfelag

Føroyar verða stýrdar 
eftir eini kovboybók

Hetta er størsta 
vandamál í føroyskum 
politikki í dag

Forða spekulasjón
- Vit mugu gera eina skipan, ið forðar fyri 

spekulasjón í fiskivinni, segði Høgni Hoydal 
á flokstingi hjá Tjóðveldi í Fámjin Sirið Stenberg er nú næstfor­

kvinna í Tjóðveldi.
Á Flokstingi floksin í 

gjárkvøldið varð hon vald til 
næstforkvinnu, fyri Tórbjørn 
Jacobsen, sum var næstfor­
maður.

Næstformaðurin skal 
vera fólkavaldur politikari,  
og tí kundi Tórbjørn Jacob­
sen ikki vera longur.

Tvey valevni  vóru til 
næstformann, Páll á Reyna­
túgvu og Sirið Stenberg og tá 
ið avtornaði varð Sirið Sten­
berg vald.

Tórbjørn Jacobsen var 
eisini í uppskoti til lim í 
starvsnevndini fyri Jónfríð 
Hjelm, men hann varð ikki 
valdur, tí Jónfríð Hjelm varð 
afturvald.

Næstforkvinna
Sirið Stenberg við dóttrini Ásgerð í fanginum, men hon 

helt, at politikkur var so troyttandi, at hon sovnaði

Sirið næst­
forkvinna 
í Tjóðveldi


